
Tsingerintaona Voalohany  
Volana Febroary 2010 – Febroary 2011 
 
Feno herintaona izao no nivoahan’i “Madagasikara Tsimilefitra” laharana faha 0.- 
Vondron’olona vitsivitsy, samihafa firehana, nefa entanina fihetsika olom-pirenena mitovy tanjona ka niray dia: hiaro ny 
tombontsoan’i Madagasikara.  
Izany fiarovana ny tombontsoan’i Madagasikara izany, dia mitaky fampitàna vaovao tsaratsara kokoa amin’ny Malagasy 
valovontaka sy ny fihevitr’ireo vahoaka frantsay, momba izay tena zava-misy marina ao amin’ny Nosy. 
Ny Malagasy valovontaka aloha; satria maro izy ireo no efa nandao ny fireneny efa ela, na koa teraka taty ivelany; hany ka tsy 
ampy fahalalàna ny tantara malagasy intsony, eny fa na dia ny vao omaly aza, ka tsy  
afaka mametraka ny zava-mitranga ao anatin’ny tonto lon’ny tantara intsony . 
Manampy trotraka izany koa ny tantara lovantsofina, izay mbola mafy orina ao amin’ny kolontsaina sy mbola mandrafitra ny 
fomba fisainana malagasy. Noho izany, vitsy tamin’ireo izay niaina ny vanim-potoana manan-tantara no nanoratra na namela 
famakafakàna momba  ny zava-niainany. 
Ohatra singanina amin’izany: ny tena votoaty nahatonga ny fitraoram-bahoaka tsy nisy herisetra tamin’ny 1972 sy 1991, na 
ny famonoana an’i Richard Ratsimandrava tamin’ny 11  Febroary 1975, na koa ny fiakaran’i Marc Ravaloman ana teo 
amin’ny fitondràna . Maro amin’ireo valovontaka no tsy mahafantatra ireo, indrindra fa ireo latsaky ny 50 taona. 
Raha ny momba ny fihevitry ny vahoka frantsay indray, momba ny raharaha tamin’ny  taona 1972, 1991 sy 2002, dia 
mavesatra loatra ny fanindrin’ny governemanta nanom boka tamin’ny 2009  momba ny fikirakirana ny vaovao ataon’ny 
filazam-baovao frantsay mikasika ny zava-mitranga ao Madagasikara. Rakofana ny vaovao, na avily toy ny mahazatra isaky ny 
misy krizy politika. 
 
 Ankoatra ny ilàna ny fanarenana ny zava-misy mitongilana, dia niezaka koa izahay, amin’ny alàlan’ny famoahana ny 
“Madagasikara Tsimilefitra”, ny handray anjarabiriky, na dia kely aza izany, ny hanatràtra ny tanjona izay ilaina eo amin’ny 
fiarovana ny tombontsoan’ny nosy, dia; ny fitaizàna ny fanoherana ara-tsaina sy moraly hiatri ka ny mpanongam-
panjakana, sy ny hery mpanjanatany miaro azy, ary h anomana ny ho avy. 
Araka izany, dia laharana maro no efa navoaka miaraka amin’ny famakafakàna momba ny “fifanarahana tao Maputo sy Addis 
Ababa.  Novakinay bantsilana tsy ankitsahatra ny fihetsika sy ny fanaon’ny “proconsul” ny masoivoho frantsay ao 
Madagasikara, ary ny fanohanana ankolaka ataon’ny governemanta frantsay ny fanapahakevitra bontolo ataon’ireo 
mpanongam-panjakana; mpandraharaha ekonomika no irahiny amin’izany. Nefa io fanapahakevitra io dia lavin’ny 
ankamaroan’ny vondrona iraisam-pirenena. 
 Niezaka izahay nizara vaovao sy lahatsoratra an-gazety, tamina fikambanana, na koa olon-tsotra azo antoka, rehefa 
heverinay fa vaovao ilaina eo amin’ny tolona amin’ny fanarenana ny demokrasia  ao Madagasikara izany, ary ilaina ihany koa 
amin’ny fanomanana ny fitantanana ny fanjakana Malagasy rahatrizay. 
Ao anatin’izany fanomanana izany, dia notsindrianay manokana ny resaka “géopoliti que”-fandinihina ny  harem-pirenena  
voajanahary sy ny fifandraisany amin’ny politikan’ny fanjakana tsirairay avy-, ny maha-nosy antsika, miampy ny tsy fahafahana 
màka vaovao momba izao tontolo izao; isan’ny sakana ho an’ny ny olom-pirenena Malagasy izany hiàla amin’ny velam-pandriky 
ny mpanao politika maloto sy mpitari-bato vilam-bava, na ireo vahiny izay milaza azy ho “namana”. 
Araka izany, dia laharana maromaro no natokana momba ny lanja“géostratégique”n’i Ranomasimbe Indiana eo amin’ny 
fifanandrinan’ny hery samihafa; Azia sy ny Tandrefa na, ny Tavaratra sy ny Tatsi mo. 
Isan’ny vaindohan-draharaha ihany koa ny fanindrina ny tokony hanohizan’i Madagasikara ny fiarovana ny fiandrianany eo 
amin’ireo nosy manodidina ao amin’ny lakandano Moza mbika; fantatr’i Lafrantsa tsara izany lanja izany, ary ataony 
toeram-pamaharana mafy orina ho azy ny ao. 
 Nosokafanay ihany koa ny làlana hizorana amin’ny fametrahana aro-fanina mba tsy hisian’ny areti-mandozan’ny 
fanongànam-panjakana intsony eran-tany. 
 Nanao antso avo koa izahay, mba hametrahana ny fano ngànam-panjakana ho isan’ny helokabevava; satria 
loharanon’ny helokabevava  mamono ny olombelona noh o ny loza aterany, heloka vitan’ny mpanongam-panjak ana 
nefa hodian-tsy hita. Isan’izany ny faty olona maro be ateraky ny fahantrana mihoampampana, ny tsy faha fahan’ny 
taranaka mianatra intsony araka izany, ny fandrobàn a ny fanànana voajanahary tsy azo velomina intsony;  izany rehetra 
izany dia mitranga aorian’ny fanongànam-panjakana. 

Pour lire l’intégralité de nos lettres et documents de 
référence, consultez notre blog à l’adresse : 

http://Madagascar-Resistance.blog4ever.com 

Inona no azo lazaina momba izay herintaona nivoahan’i “Madagasikara tsimilefitra” izay? 
Fireharehàna diso toerana ny fanambarana fa nahatratra ny tanjona goavana rehetra nonkendrena izahay ao anatin’ny 
herintaona fotsiny. 
Azo nitokisana ve ny famakafakàna nataonay? 
Vitanay ve ny nampita ny vaovao tamin’ny fomba metimety kokoa, indrindra fa amin’ny mponin’i la Reunion, izay isan’ny 
mpamaky nokendrena voalohany, noho  ny maha mpifanolobodirindrina azy amin’i Madagasikara, ary ny fatorana ara-
pianakaviana, ara tantara sy ara-kolotsaina mamatotra azy amin’I Malagasy? 
Afaka nitaiza ny fanoherana eo amin’ny lafiny ara-tsaina sy ara-moràly ve izahay eo anatrehan’ny tsindry hazolena manjo ny 
mpiandàny amin’ny démokrasia ao Madagasikara? 
Mba nandray anjara marina tamin’ny fandinihina ve izahay; fandinihina nihoatra ny ambany maso ary mitodika amin’ny 
vodilanitra midadasika kokoa mba ahafahana manomana ny ho avy? 
 
Mba hanatrarana ireo tanjona ireo, dia nilokaloka tamin’ny mpamaky izahay, ao amin’ny laharana faha 0, ny hanaja fepetra roa 
loha: ny fampitahàna ny vaovao miainga avy amin’ny lohara no azo antoka, sy antotan-taratasy fampitaha, ary n y 
fandàvana ny fiandaniana ao amin’ny famakafakana at aonay. 
Nefa kosa dia ekenay ny fiandaniana tokana: dia ny fitakianay ny fiverenana amin’ny ara-dalàna sy ny f anajana ny 
fahafahana fototra ao Madagasikara. 
Nitombo isa ny mpamaky na tao amin’ny blaogy izany, na tamin’ny alàlan’ny zotra hafa nampiasain’ireo mpamaky ireo. Koa 
heverinay fa, ny ezaka nataonay nikendry hatrany ny fanomezana vaovao azo antoka, ary ny famakafakànay, dia lanin’ny 
mpamaky. Araka izany, dia mizotra mankany amin’ny fanatràrana ny tanjona izah ay. Ampy hanosika anay hiezaka hatrany 
izany. 
Etsy andanin’izany kosa anefa, kely dia kely ny ako nanohana ny antso nalefanay hiara-dia aminay eo ami n’ny 
fametrahana ny “sinibe-tahirinkevitra” (think tank) , hahitana ny talenta samihafa, ao Madagasikara sy eo anivon’ny 
valovontaka,  hanangonana sosokevitra ho an’ny mpitondra voafidim-bahoaka ho amin’ny ho avy akaiky na lavitrezaka. 
Heverinay fa zava-dehibe tokoa ny fanangonan-kevitra toy izany hiomanana ny ampitson’ny krizy. 
Indray mandeha ihany no nisy izany ezaka izany hatramin’ny niverenan’ny fahaleovantena tao Madagasikara. Nahitana 
vokatsoa tamin’ny lafiny maro izany. Nahafahana namory manampahaizana sy teknisiana tamin’ny sehatra maro isankarazany 
tsy ankifidy firehana, taorian’ny krizy politika 1991/1992, satria nentina tamin’ny fisainana mandefitra sy mitsinjo ny 
tombotsoan’ny maro. Ny vokatry ny asany no nanovozan’ny mpitondra voalohany tamin’ny repoblika fahatelo vao menavava, ny 
fitaovana fototry ny 
politikam-panjakana ankapobeny. 
Mbola manantena ny hahita Malagasy manam-pahaizana sy tia tanindrazana tafatambatra ao anaty sinibe-tahirinkevitra indray 
andro any izahay atsy ho atsy. 
 
Ampahavitrihana no itsofohan’ny tariky “Madagasikar a Tsimilefitra” amin’ity taona faharoa ity, noho ny  fitombon’ny 
isan’ny mpamaky. 
Mirary koa izahay raha mirary mba hifàrana ity krizy politika ity, ao anatin’ny fanajana ny fahamarinana sy fahafahana ao 
Madagasikara, ary mba hisokatra amin’ny hevi-baventy  fandinika, sy amin’ny sosokevitra avy amin’ireo namana tia ny Nosy. 
Mbola misy tolona mahery vaika hatrehina ho amin’ny  soa ho an’ny vahoaka Malagasy, ary mba tsy hisian’ ny 
fanonganam-panjakana intsony. 
Ho faly sy velombolo izahay handray anjara amin’iza ny tolona izany, eo anilan’ny olom-pirenena Malagas y. 
 
 
 
Ireo ifikitra amin’i Madagasikara 
 eto La Reunion  
 


